
Таким образом, можно утверждать, что творчество А. Ганиевой активно исследуется с 

различных позиций и ее произведения являются неотъемлемой частью современного 

литературного процесса России. 

УДК 808.5 

АДАБИЁТДА КУЛГИ МАДАНИЯТИ ВА САНЪАТИГА МУНОСАБАТНИНГ 

ҚАДИМИЙ ИЛДИЗЛАРИ 

Х.А.Хаитов, доц., PhD, БухДПИ, Бухоро  

А.Ш.Жабборова, магистрант, БухДПИ, Бухоро 

 

Аннотация. Ушбу маколада узбек насри тараккиётида халқ оғзаки ижоди яъни аския, 

латифа, лофларнинг таъсири ва аҳамияти илмий-назарий таҳлил қилинган.  

Калит сузлар: кулгитерапия, кулги ва йиғи, эзгулик ва ёвузлик, нур ва зулмат, яхшилик 

ва ёмонлик, тириклик ва ўлим, ҳақиқат ва ёлғон, Аҳурамазда, Митра, М.Кошғарий, “Ҳибатул-

ҳақойиқ” ва хоказо. 

Аннотация. В данной статье научно и теоретически анализируется влияние и значение 

народных устных произведений, т.е. аския, анекдотов, восхвалений, в развитии узбекской 

прозы. 

Ключевые слова: смехотерапия, смех и плач, добро и зло, свет и тьма, добро и зло, 

жизнь и смерть, правда и ложь, Ахурамазда, Митра, М. Кошгари, «Хибатул-хакаик» и 

другие. 

Abstract. In this article, the influence and importance of folk oral creations, i.e. askiya, 

anecdotes, praises, in the development of Uzbek prose is scientifically and theoretically analyzed. 

Key words: laughter therapy, laughter and crying, goodness and evil, light and darkness, good 

and evil, life and death, truth and lies, Ahuramazda, Mitra, M. Koshgari, "Hibatul-haqaiq" and 

others. 

 

Кулги маданияти ва санъати қадимий анъаналар заминида шаклланган бўлиб, узоқ 

тарихга эга. Қадимдан одамлар ҳаётнинг эзгулик ва ёвузлик, нур ва зулмат,яхшилик ва 

ёмонлик, тириклик ва ўлим, ҳақиқат ва ёлғон, қувонч ва ғам, кулги ва йиғи, бахт ва бахтсизлик 

(ёки фожиа), гўзаллик ва хунуклик, омад ва омадсизлик каби бир-бирига қарама-қарши бўлган 

диалектик категориялар фонидаги кескин курашлар асосида кечишига, уларнинг муайян 

кучлар томонидан бошқарилишига, кулгида сеҳрли (магик) куч борлигига ишониб келишган. 

Бунга кулги инсонга нафақат яхши кайфият, балки соғлик улашишининг амалиётда 

кузатилиши ҳам ўз таъсирини кўрсатган. Ҳатто тиббиётда кулгитерапия жорийланган ва кулги 

инсонлар учун ҳаёт мантиғини англаш, умрни узайтириш, касални даволаш восита вазифасини 

ўтаган. Шунинг учун инсон авлодига чақалоқлигидан бошлаб кулиш ва кулдира олиш 

ўргатилади. Ҳатто йиғлаб турган чақалоқларга махсус қўшиқ – “овутмачоқ”лар айтиш орқали 

йиғидан тўхтатилади. Эртакларда “сира кулмайдиган маликаларни кулдириш шарти” 

белгиланиб, бунинг учун уларнинг шоҳ мавқеидаги оталари ярим салтанатини беришга ваъда 

қилади. Бу эса фольклорда азалдан инсоннинг мураккаб ҳаёт манзараси ва объектив борлиққа 

эстетик муносабат билдиришда ўз анъаналари шаклланганидан далолат беради. 

Қадимги инсонлар олам худолари (маъбудлар) етти марта кулганда, олам яралган, деб 

тушунишган. Худди қуёш оламни ёритгани каби кулги инсон қалбини ёритиши эътироф 

қилинган. Шунинг учун европаликлар қуёшни “осмон кулгиси” деб таърифлашади. 

Мисрликлар эса офтоб “нилуфар гулининг кулгиси”деб қарашган. Ўзбек халқ эртакларида 

кулса – оғзидан гул сочиладиган, йиғласа – кўзидан дур сочиладиган гўзал маликалар тасвири 

келтирилишида ҳам бевосита қадимги инсонларнинг кулгида магик хусусият борлиги 

ҳақидаги қарашларнинг бўрттирилганлиги англашилади. 

Туркий аждодларимизнинг анъанавий тафаккурида кулги янги ҳаётни чорловчи ва 

бахтли турмуш белгиси бўлган. У ҳосилдорлик, оила, фарзанд, турмуш ғоялари билан 

уйғунлашиб, мифопоэтик анъанада тирикликнинг умумий рамзи ҳисобланган. Кулги йиғи 

каби кўпгина халқ маросимларининг таркибий ёки тақиқланган элементи бўлган. 

“Авесто”да Аҳурамазда, Митра кабилар эзгулик, яхшилик, тириклик, ҳақиқат, қувонч, 

бахт, шодмонлик ҳимоячилари, Аҳриман ёвузлик, ёмонлик, ғам, кулфат, бахтсизлик ҳукмдори 

сифатида талқин қилиниши маълум. Қолаверса, зардуштийлик билан боғлиқ диний 

маросимлар, мавсумий байрамлар ва сайлларда “Авесто” матнини ижро этувчи муғлар 

санъати билан бир қаторда мифологик сюжетлар асосида яратилган лавҳаларни намойиш этиб 

берувчи театрлашган намойиш ижрочилиги, авестохонлик анъанаси, рамзий ўйинлар ва 

норасмий рақслар муҳим ўрин тутган. Бу анъананинг асосий моҳияти халқимизнинг турли хил 

урф-одатлари, маросимлари фольклори, мифологиясида ҳунармандчилик санъати мусиқа 

маданияти, театрлашган томоша санъатига сингиб кетган. “Авесто” ижрочилиги билан боғлиқ 

ўйин ва намойишлар мавсумий намойиш ўйинлари, мақом ижрочилиги, қайроқ ва занг билан 

ижро қилинадиган рақслар, қилич, пичоқ, калтак ва бошқа предметлар билан ўйналадиган 

эркак рақслари, ҳайвонларга тақлид асосида шаклланган понтамим рақслар, доира ва сурнай 

рақслари, қарсак ўйинлари ва бошқа анъанавий томоша санъати элементлари замирида 

зардуштийлик эътиқодига алоқадор томоша санъти элементлари ётади. Барча халқлар 

маданиятида кулги культи даражасига кўтарилган тимсоллар мавжуд. Ўзбеклар орасида 

Насриддин Афанди мана шундай кулги культи даражасига кўтарилган эзгулик ва ҳақиқат 

ҳомийсидир. Шунинг учун унинг тимсоли асосида халқ манфаатлари ҳар доим кулги 

воситасида ҳимоя қилинади. Айтишларича, худо йиғини от, ит, инсонга, кулгуни эса фақат 

одамзотга ато этган эмиш. Исломий  хадисда “Кулдурувчи  ҳам, йиғлатгувчи ҳам Оллоҳ 

таолодир!” дейилган. Қадимий инончларга кўра, кулгу фақат ҳаёт йўлдоши бўлиб қолмай, уни 

яратувчи ҳамдир. Шунинг учун қадимдан халқ орасида кулги ва ҳазил кунлари ҳам ташкил 

қилинган. Кулги кунларининг ташкил этилиши ва ўтказилиши эса, ўз-ўзидан, кулги магиясига 

ишончни ифода этувчи ҳаётий-мифологик асосларга эгадир. 

М.Кошғарий асарида кулги ҳақида қуйидаги маълумот ҳам алоҳида эътиборни тортади: 

“Куг” – бу бир хил кулгики, турли шаҳар халқи орасида машҳур бўлиб айтиб юрилади. Бу йил 

бу куг келди – бу йил бу кулги чиқди”. 

Аҳмад Югнакийнинг “Ҳибатул-ҳақойиқ” асарида эса ҳазил сўзи қўллангани эътиборни 

тортади: 

Нодир ва сузук оздир, ҳазил кўп бўлади, 

Чуз атлас ноёб бўлади, арзони бўздир. 

Тарихий манбалар қадимда дунёнинг кўпгина мамлакатларида шоҳлар, қироллар, 

рожалар, графлару князларнинг махсус сарой қизиқчилари бўлганлигини тасдиқлайди. 

Жаҳоннинг барча қизиқчилари ҳукмдорларни кулгу ва ҳазил ниқобида бемалол танқид 

қилаверганлар. Балки ҳукмдорлар ҳам ўз хато ва нуқсонларини эслатиб турувчи қизиқчиларга 

эҳтиёж сезганлар.Чунки очиқ танқид ҳеч қачон шахс шаънига, ҳатто подшоҳлар шон-

шавкатига путур етказмаган.Ўтмишда ҳар бир ҳукмдорнинг саройида махсус кулдирувчилар: 

қизиқчи ва масхарабозлар фаолият юритишган.  

Қизиқчилар ҳақидаги дастлабки лавҳалар ҳинд эпоси “Рамаяна”да ҳам учрайди. Айрим 

манбаларда афсонавий Сулаймон пайғамбар даврида қизиқчилар бўлган дейилади. Абдулла 

Қодирийнинг “Меҳробдан чаён” романида қизиқчилар саҳнасининг келтирилиши ўзбек 

фольклоридаги қизиқчилар санъати ўзбек халқи аждодлари учун ҳам яқин-яқинларгача хос 

бўлганлигини кўрсатади. 

Халқ ижодида латифа, аския, лоф кабилар кулгу хазинасидир. Улар ҳар куни яратилиши 

мумкин бўлган энг оммавий ва ҳозиржавоб жанр намуналаридир. Инсон ҳатто оғир 

вазиятларда ҳам кулади. Уларнинг яратилишига қадимий инончлар ҳам, тарихий даврлар, 

тарихий шахслар ҳам таъсир кўрсатган. Айрим тадқиқотчилар туркий халқлар, жумладан, 

ўзбек фольклоридаги Насриддин образининг келиб чиқишини сарой қизиқчилари тарихи 

билан боғлайдилар5. Чунки қизиқчилик – ўзбек Афандисининг доимий ҳамроҳи. У от ёки 

эшакка тескари минади, айтилган ишларнинг тескарисини қилади. Тингловчилар ҳам буни 

табиий қабул қилишади. Сабаби, Афанди сиртдан тентак, овсар кўринса-да, аслида бу унга 

бир ниқоб бўлиб, у ўта донишманд, зийрак, содда муғомбирдир.  

Қолаверса, қадимдан кишилар ақлан заиф, жисмоний нуқсонли кишиларни Оллоҳ 

назаридаги бандалар сифатида қараб, уларга хайрихоҳлик, ишонч билан ўзгача муомала-

муносабатда бўлишган. Ақлан ёки жисмонан заиф одамларга (девона ва ногиронлар) дев ва 

парилар ҳомийлигидаги кишилар сифатида қаралган. Шунга кўра, уларни куч-қудрат тимсоли 

деб билишган. Бундай кишилар илоҳий кучлар, руҳий олам вакилларидан мадад олиб 

туришига ишонилган. 

Хуллас, кулги азалдан одамларнинг дунёқараши, киши характери, ички мураккаб руҳий 

кечинмалари, ўзгаларга ва воқеликка муносабатини ифодаловчи универсал восита бўлиб, 

улкан маънавий-маърифий, тарбиявий, бадиий-эстетик аҳамият касб этувчи ақл ва қалб 

ҳосиласи саналган. 

Аннотация. Ушбу маколада узбек насри тараккиётида лоф жанрининг ўзига хос ўрни 

ва аҳамияти илмий-назарий таҳлил қилинган.  

Калит сузлар: тўқима, муболағанинг таблиғ, иғроқ, кучли муболаға, сўз ва тезкор фикр, 

чечанлик, ҳозир жавоблик, топқирлик, зукколик, ҳушёрлик, моҳир ижодкорлик ва хоказо. 

Аннотация. В данной статье научно и теоретически анализируется уникальная роль и 

значение жанра лоф в развитии узбекской прозы. 

Ключевые слова: фактура, преувеличение, ирония, сильное преувеличение, словесность 

и быстрота мышления, красноречие, быстрая реакция, находчивость, остроумие, зоркость, 

умелое творчество и др. 

Abstract. In this article, the unique role and importance of the lof genre in the development of 

Uzbek prose is scientifically and theoretically analyzed. 

Key words: texture, exaggeration, irony, strong exaggeration, words and quick thinking, 

eloquence, quick response, resourcefulness, wit, vigilance, skillful creativity, etc. 

 


